
LOGOPEDSKA   DOKUMENTACIJA 
 
 

UVODNA RIJEČ 
 
U nastavku se nalazi kratak opis logopedske dokumentacije. Namjera je da pomogne logopedima u 
radu, u ovom slučaju logopedima u obrazovnim institucijama, a sa malim izmjenama moguće ju je 
prilagoditi i za rad u drugim institucijama. 
Logopedska dokumentacija je osmišljena kao sredstvo koje će zadovoljiti potrebu za lakšim i 
sistematičnijim radom, a nastala je zahvaljujući znanju stečenom na Edukacijsko-rehabilitacijskom 
fakultetu Univerziteta u Tuzli. Ovim putem se zahvaljujem svim svojim profesorima, posebno 
profesorima sa odsjeka „Logopedija“. Također, plod je znanja i iskustva stečenog tokom odrađivanja 
pripravničkog staža, a na tome sam zahvalna mentoru, prof.dr. Nevzeti Salihović (trenutno u 
penziji), a koja mi je nesebično prenosila znanje stečeno dugogodišnjim logopedskim radom na ORL 
klinici Univerzitetsko kliničkog centra Tuzla. Zahvalnost želim da iskažem i svim kolegama 
logopedima sa Univerzitetsko kliničkog centra Tuzla, posebno kolegama sa Audiloškog odjela ORL 
klinike, kao i kolegama logopedima iz Doma zdravlja u Tuzli. I na koncu,  plod je višegodišnjeg 
iskustva u praksi. U izradi dokumentacije, kao i pripremi da se ista predstavi u ovoj formi široj 
javnosti,  pomoć mi je pružila mentorica, dr.sci. Lejla Junuzović-Žunić, redovni profesor na 
Edukacijsko rehabilitacijskom fakultetu Univerziteta u Tuzli, kojoj  dugujem veliku zahvalnost, te 
zajedno s njom dijelim autorstvo nad istom. 
Ova dokumentacija ne mora biti konačna verzija, svaki logoped može kreirati vlastitu ili ovu 
modifikovati, zavisno od vlastitih preferencija. Bilo bi nam drago kada bi barem malo, barem nekom 
bila od koristi. 
 
dr.sc. Lejla Junuzović-Žunić, redovni profesor 
Mihrija Mešić, magistar logopedije 
 
 
 
 
 
 
 
 
Tri osnovna dokumenta u logopedskoj dokumentaciji su: 
 
1.Registrator 
2.Dnevnika rada logopeda i  
3.Knjiga logopata 
 
U nastavku će biti opisani. 

1.REGISTRATOR 
 
Podrazumjeva gotov kupljen proizvod u koji se slažu logopedski dokumenti za aktuelnu školsku 
godinu. Svaki dokument, koji predstavlja jednu zasebnu cjelinu,  uložen je u prozirnu plastičnu 
foliju. 
 
 
 
 
 
 
  
 
 
 
 
 
 
 
Registrator sadrži sljedeće dokumente: 
 
 

1. PROGRAM RADA LOGOPEDA 
 

Potpisan i ovjeren od strane direktora/ice škole, na početku školske godine. 
 

2. EVIDENCIJA O OPSERVIRANIM UČENICIMA I RAZREDA 
 

Na početku svake školske godine logoped opservira sve učenike I razreda i napravi preliminarni 
spisak logopata, te nakon razgovora s roditeljima odabire učenike/ce, koji/e će biti uključeni/e u 
logopedski tretman. Evidencija je predstavljena tabelarno, a sadrži sljedeće podatke: 

 Prezime i ime učenika/ce 
 Datum rođenja 
 Zapažanja logopeda tokom opservacije 
 Rubrika u kojoj se bilježi da li učenik treba ili ne treba pohađati logopedski tretman 
 Rubrika u kojoj se bilježi da li će učenik/ca pohađati logopedski tretman aktuelne školske 

godine. 
 

3. RASPORED LOGOPEDSKIH TRETMANA 
 

Nakon odabira učenika/ca, logoped izrađuje raspored logopedskih tretmana. Pored termina, 
predviđenih za rad sa učenicima/ama, u rasporedu je predviđeno i vrijeme za sljedeće: 

 Priprema materijala i aparature za rad 
 Savjetodavno-instruktivni rad i konsultativne aktivnosti sa roditeljima, učiteljima i 

nastavnicima, stručnom službom škole, drugim institucijama i sl. 
 Vrijeme za vođenje evidencije i sređivanje dokumentacije (Raspored se pravi u skladu sa 

Ugovorom o radu i zaduženjima, koja se dobiju na početku školske godine od direktora/ice 
škole). 

 
4. GLOBALNI PLANOVI RADA 

Za svaku dijagnozu napiše se kratak opis logopedske procedure. 
 

5. DOSIJEI ZA PRAĆENJE LOGOPATA 
 

Dosije ima 2 dijela: 
 
                 1. Obrazac za podatke o učeniku-sastoji se od 3 stranice (Prilog 1): 
 
1. stranica-sadrži sljedeće podatke: 

 Naziv škole: 
 Ime i prezime učenika/ce: 
 Razred: 
 Datum i mjesto rođenja: 
 Adresa: 

 
I PODACI O PORODICI 
 
Ime i prezime, zanimanje i radni status oca: 
Ime i prezime, zanimanje i radni status majke: 
Napomena: 
 
II USLOVI U KOJIMA UČENIK ŽIVI: 
 
Napomena: 
 
III PODACI O BOLESTIMA: 
 
Napomena: 
 
2. stranica- sadrži sljedeće podatke: 
 
IV PODACI O UČENIKU – PRENATALNI, NATALNI I POSTNATALNI RAZVOJ: 
 
Napomena: 
 
V PRIMARNE TEŠKOĆE ZBOG KOJIH UČENIK DOLAZI LOGOPEDU: 
 
VI OSTALE TEŠKOĆE KOJE SU PRISUTNE KOD UČENIKA: 
 
VII  MEDICINSKA DOKUMENTACIJA: 
 
VIII  PRIMIJENJENE LOGOPEDSKE PROCEDURE, REZULTATI TESTIRANJA: 
 
 
3. stranica- sadrži sljedeće podatke: 
 
IX SAŽETAK: 
 
X PREPORUKE: 

XI DODATNE INFORMACIJE: 
 Podaci uzeti od:                        
 Telefon: 

 
Datum: 
 
 
          2. Evidencija o logopedskoj terapiji-u koju se bilježi datum logopedskog tretmana i razni 
vidovi terapije. 

Pored navedenog, uz dosije se prilažu  i sljedeći dokumenti: 
 Rezultati testiranja 
 Inicijalni logopedski nalaz i mišljenje (na početku školske godine) 
 Medicinska i druga dokumentacija (ukoliko postoji) 
 Pripremane vježbe 
 Logopedski nalaz i mišljenje u okviru kontrolnih zapažanja (na kraju školske godine). 

 
6. TEMA STRUČNOG USAVRŠAVANJA 
 
7. LOGOPEDSKI IZVJEŠTAJ NA KRAJU  I  POLUGODIŠTA 
 
8.  LOGOPEDSKI IZVJEŠTAJ NA KRAJU  II  POLUGODIŠTA 

2.DNEVNIK RADA LOGOPEDA 
 
Sastoji se od listova formata A4. Svaki list je evidencija o dolascima učenika/ca na logopedske 
tretmane. Jedan list je predviđen za jedan radni dan. Sadrži datum i prezimena i imena učenika/ca, 
koji/e su predviđeni/e za logopedski tretman taj dan, prema rasporedu, te oznaku „+“ ako je 
učenik/ca prisustvovao/ala logopedskom tretmanu ili „-“, ukoliko nije prisustvovao/ala. Također se 
nalazi dio za „Zabilješke“ (evidentiraju se značajne informacije za taj dan, npr. S kim su obavljene 
konsultacije).  

Na kraju školske godine svi listovi se mogu u štampariji uvezati (preporuka, nije nužno), te na taj 
način Dnevnik rada dobije formu knjige. 

3.KNJIGA LOGOPATA 
 
Knjiga se napravi u štampariji (preporuka, nije nužno). Format je A4. Predviđena je da se za svaku 
školsku godinu generiraju osnovni podaci o učenicima koji su pohađali logopedski tretman, te da se 
na taj način ima uvid u logopedski rad za više godina, decenija.  Na prvoj strani se nalazi naziv i 
adresa škole. 

Na sljedećoj lijevoj strani, u gornjem, lijevom uglu upisuje se školska godina, a potom se tabelarni 
pregled sa rubrikama proteže i na lijevoj i na desnoj strani, predstavljajući cjelinu. S lijeva na desno 
upisuju se podaci u rubrike i to na lijevoj strani knjige logopata su kolone sa podacima: redni broj 
učenika/ce, prezime i ime učenika/ce, datum i mjesto rođenja, adresa i razred, a na desnoj strani 
knjige logopata: datum početka tretmana, datum kraja tretmana, podaci o uspjehu (postignut 
napredak, postignut djelimičan napredak, nije evidentiran značajniji uspjeh, prekinut tretman-
nema podataka o uspjehu, uspješno završen tretman) i primjedba/napomena. 
U redove se upisuju podaci o učenicima/ama. 

